
ABSTRAK 

Kajian yang dijalankan ini adalah bagi melihat sejauh mana kesan yang digunakan 

kepada elemen web seperti teks, grafik, audio, video dan animasi digunakan bersama 

teknik elemen web yang berbagai-bagai dalam menyampaikan pengajaran berasaskan 

web sebagai kesan kepada peningkatan dan motivasi pelajar dalam menyertakan diri di 

dalam proses pembelajaran secara atas talian secara aktif. Kajian berfokuskan kepada 

empat buah laman web e-pembelajaran muzik yang terpilih berdasarkan penggunaannya 

yang optimum dalam elemen dan teknik elemen web. Dapatan dari kajian seterusnya 

dikupas satu persatu berfokuskan kepada elemen dan teknik yang digunakan terhadap 

elemen tersebut. Mak.lum balas daripada Webmaster yang dipilih berdasarkan kepada 

pengalaman dan memiliki pengunjung web yang berada pada paras tinggi digunakan 

sebagai pengesahan daripada dapatan kajian yang dijalankan. Kajian ini bertujuan supaya 

hasilan dan dapatan boleh dijadikan rujukan kepada pembina laman web e-pembelajaran 

yang berbentuk pendidikan muzik khasnya agar dapat menggunakan atau 

mengoptimumkan penggunaan elemen dan teknik elemen sepenuhnya bagi meningkatkan 

proses pengajaran dan pembelajaran atas talian kepada para pelajar. Ia juga boleh 

dijadikan panduan kepada kemahiran asas pembinaan sesebuah web yang berbentuk e

pembelajaran yang berkualiti. Beberapa cadangan juga turut dikemukakan oleh pengkaji 

agar corak penyampaian bercorak atas talian dapat dibina secara lebih berkesan. 

ABSTRACT

v

The research has been conducted to evaluate the effectiveness of using web elements 
such as text, graphic, audio, video and animation together with other varieties of web 
element technique, to conduct web teaching to improve and motivate students in active 
learning by using online application. The research finding describes and focus is on 
element and techniques that have been used. The respondents are from the chosen web 
master based on experiences and the highest web visitors as the validity of the research. 
The findings of the research are a reference to a web designer in e-Ieaming, specifically 
in music education, to use and maximize the usage of elements and techniques in online 
learning. It also is a guide in basic skills for a good e-leaming site. Some suggestions of 
ways to create an effective online education website are also mentioned.

BAB 1

PENGENALAN

1.0 Pendahuluan

Era teknologi maklumat, World Wide Web (WWW) telah menjadikan Internet lebih

mesra pengguna di mana ia dapat mengintegrasikan teks, grafik, dan bunyi ke dalam satu

halaman paparan. E-pembelajaran kini telah digunakan secara meluas oleh pelajar dalam

mengakses bahan serta mempelajarinya mengikut keperluan sendiri dalam keadaan tidak

formal. la bersifat kos efektif di mana bahan yang terdapat pada pelbagai laman mampu

diakses oleh guru dan pelajar tanpa kos yang tinggi. la berbeza dengan cara tradisional di

mana kosnya lebih mahal untuk membeli buku, jumal dan sebagainya.

Penggunaan medium yang lebih meluas seperti video, suara, imej dan foto,

perbincangan berbentuk forum, blog dan sebagainya merupakan ciri-ciri interaktif yang

wujud dalam Web 2.0. la merupakan revolusi kepada bentuk web konvensional yang

hanya ia komunikasi satu hala. Ciri-ciri ini sekiranya dimanfaatkan dengan baik dan

optimum, pasti akan membantu proses pengajaran dan pembelajaran. Ini jelas dapat

dilihat menerusi keupayaannya berkomunikasi secara interaktif melalui akses secara

maya (Peat dan Fernandez, 2000) ia memberikan sumbangan yang cukup besar kepada

pembelajaran secara aktif dan efektif (Mohd Sarif et al., 1999).

Pembelajaran berasaskan web merupakan sistem pembelajaran yang bersifat

terbuka dan fleksibel (Khan, 2001). Perkembangannya telah menyalurkan faedah yang

tidak temilai kepada pelajar (Collis dan Anderson, 1994). Ini dapat dibuktikan menerusi

hasil kajian oleh penyelidik-penyelidik pendidikan yang mendapati bahawa ia dapat

meningkatkan tahap self-efficiency pelajar (Rami, 1999) meningkatkan interaksi sesama

pelajar, meningkatkan pencapaian pelajar (Wideman dan Owston, 1999) dan menjadikan

proses pembelajaran sebagai proses yang fleksibel dan digemari. Oleh itu penegasan dan

pengetahuan terhadap penggunaan elemen-elemen yang terdapat dalam multimedia web

harus difahami cara penggunaannya agar dapat memberikan sebuah pembelajaran atas

talian yang bermutu dan berkualiti.

1.1 Latar Belakang Kajian

Kewujudan pelbagai laman web bercorak pendidikan telah memberikan satu altematif

kepada pendidik dan pelajar dalam mengakses maklumat. Laman web sebegini memberi

peluang kepada mereka memperoleh pengetahuan dari pelbagai sumber, pada bila-bila

masa, di pelbagai lokasi, dan melalui pelbagai mod persembahan termasuklah secara teks,

grafik, video, audio dan animasi.

Namun demikian, para pendidik dan pelajar perlu menilai laman-laman web

berkenaan sebelum ia digunakan dalam proses pengajaran dan pembelajaran. Penilaian

tersebut perlu mencakupi aspek-aspek isi kandungan termasuklah pelajar sasaran,

kredibiliti laman web, ketepatan maklumat, objektiviti, liputan, dan keterkinian maklumat

yang dipaparkan.

Di samping itu, aspek-aspek teknikal seperti isu aksesibiliti, interaktiviti, bantuan

Navigasi serta nilai-nilai estetika dan tarikan visual, juga perlu dinilai oleh pengguna.

Kajian tinjauan ini membincangkan kriteria-kriteria berkenaan, dengan menyertakan

beberapa contoh laman web berunsur pendidik muzik yang bersesuaian. Beberapa

cadangan dan panduan berkaitan penghasilan laman web pendidikan muzik yang bermutu

turut akan dibincangkan.

1.2 Penyataan Masalah

Penyataan masalah yang ingin dilihat dalam kajian ini adalah menjurus kepada teknik

komponen web yang digunakan dalam menyampaikan maklumat dan menyebarkan

maklumat secara berkesan dalam perkongsian dan penyebaran maklumat di kalangan

pelajar dalam pendidikan muzik. Kajian ini juga cuba menghuraikan penggunaan elemen-

elemen web yang berpotensi dalam meningkatkan kefahaman dan motivasi pelajar

terhadap pelajaran muzik melalui e-pembelajaran.

13 Objektif Kajian

Objektif utama kajian ini dijalankan adalah untuk:

1) Mengenal pasti peranan yang dimainkan oleh elemen multimedia web di dalam

pembangunan sesebuah laman web yang berfokuskan kepada e-pembelajaran

muzik.

Kajian juga bertujuan menentukan teknik yang sesuai digunakan dalam2)

penggunaan elemen-elemen web seperti teks, grafik, audio, video dan animasi.

Persoalan Kajian1.4

Persoalan utama di dalam kajian ini adalah:

Menentukan apakah perkara yang perlu dipertimbangkan dalam pembinaan1)

sesebuah laman e-pembelajaran pendidikan muzik dari segi elemen multimedia

yang diguna pakai.

Adakah peranan elemen multimedia dapat memberikan pencapaian yang optimum2)

dari segi penyampaian secara talian dalam penggunaan pelbagai teknik web.

1.5 Kepentingan Kajian

Dengan adanya kajian tinjauan ini, kita dapat menghasilkan satu maklumat terperinci

mengenai elemen-elemen web yang bersesuaian dengan paparan atau method

pembelajaran yang ingin kita sampaikan melalui web. Penggunaan yang optimum dapat

dilaksanakan dalam menyampaikan maklumat kepada pengguna. Justeru itu, ia

membolehkan Kementerian Pelajaran la khususnya Pusat Perkembangan Kurikulum

(PPK.) dan Bahagian Perkhidmatan Komputer (BPK) merangka dasar dan pelan tindakan

melaksanakan program penggunaan pakej pengajaran dan pembelajaran bermultimedia

sebagai alat bantu dalam proses pengajaran dan pembelajaran. Dalam kajian ini juga,

pengkaji dapat mencadangkan beberapa penggunaan dan sokongan elemen World Wide

Web (WWW) yang dapat memudahkan proses pembelajaran pengguna yang kini

merupakan corak (trend) pendidikan semasa.

1.6 Batasan Kajian

Kajian ini hanya terbatas kepada beberapa buah laman web berunsur pembelajaran muzik

yang terpilih sahaja. Fokus kajian hanya ditumpukan kepada komponen-komponen utama

yang harus ada dalam laman web berkonsep e-pembelajaran seperti teks, imej, grafik,

audio, video dan animasi sama ada ia bersesuaian atau sebaliknya.

Laman-laman Web yang dipilih ialah:

Music Theory Web (http://www. teoria. com)1)

(http://tariandabus. blogspot, com)Tarian Dabus2)

Inside The Music: Eleaming For Musicians (http://insidethemusic. co. uk)3)

(http://www. ultimate-guitar, tv)Ultimate-Guitar.TV | Guitar Videos4)

1.7 Kesimpulan

Bab ini telah membincangkan tentang proses pembelajaran pada masa kini yang lebih

bercorakkan atas talian di mana ia telah membawa satu pembaharuan di dalam dunia

pendidikan kita. Namun, penggunaan teknik dan elemen multimedia web merupakan

salah satu peranan yang boleh dimainkan dalam memberi kesan optimum terhadap ia

proses pembelajaran secara atas talian. Oleh itu, para pembina laman web e-pembelajaran

harus melihat penggunaan teknik dan komponen web yang digunakan dalam

penyampaian maklumat agar ia dapat menyebarkan maklumat secara berkesan. Kajian ini

cuba mengupas bagaimanakah elemen-elemen web dan cara teknik penyampaiannya

sesuai diguna pakai dalam sebuah laman berbentuk e-pembelajaran pendidikan muzik

agar dapat memberikan pencapaian yang berkualiti terhadap pengguna.

